
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑐᖅᑯᖅᓯᒪᕝᕕᐊᑕ ᓈᓴᐅᑖ:  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᐃᓄᖕᓄᑦ ᐊᑎᓕᐅᖅᑕᐅᕝᕕᒃ: 

NPC ᑐᖅᑯᖅᓯᒪᕝᕕᐅᑉ ᓈᓴᐅᑖ: 

ᓅᕕᒻᒥᕆ 19, 2025 

 

Tom Meijeraan 

Arctic Reflections 

Paardenmarkt 1 

Delft Zuid Holland 2611 PA The Netherlands 

 

ᓇᒃᓯᐅᔾᔭᑦ ᐃᕐᖐᓐᓈᖅᑕᐅᒃᑯᑦ: tom@arcticreflections.earth      

 

ᐱᔾᔪᑎᓕᒃ: ᖃᐅᔨᒃᑲᐃᔾᔪᑎ ᖃᐅᔨᓴᖅᑕᐅᓂᒃᓴᒧᑦ ᐊᒻᒪ ᐅᖃᐅᓯᒃᓴᓄᑦ ᑐᒃᓯᕋᕐᓂᖅ 

 

ᐊᐃᖓᐃ Tom Meijeraan: 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑐᓂᔭᐅᓚᐅᖅᑐᑦ ᑕᑯᔭᐅᖁᔨᓂᕐᒥᑦ Arctic Reflections’ 

“Arctic Ice Thickening Field Test Qikiqtarjuaq” ᐱᓕᕆᐊᕐᒧᑦ ᑐᑦᓯᕋᐅᑎᒥᑦ: 

▪ ᐅᑐᐱᕆ 17, 2025, ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑦ ᓇᓗᓇᐃᓚᐅᖅᑐᑦ ᐅᔨᕆᖁᔭᐅᑉᓗᓐᓂ 

ᐱᓕᕆᐊᖑᓂᐊᖅᑐᖅ ᓯᓚᑕᓐᓂᓯᐅᕐᒪᑦ ᓄᓇᐅᑉ ᐊᑐᒐᐅᓂᖓᑕ ᐸᕐᓇᐅᒻᒥ, ᐊᒻᒪᓗ 

▪ ᐅᑐᐱᕆ 21, 2025, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓚᐅᖅᑐᑦ ᑕᒪᒃᑭᖅᑐᒥᒃ ᑐᒃᓯᕋᐅᑎᒥᒃ 

ᑐᓂᔭᐅᓪᓗᓂᓗ ᑎᑎᖅᑲᖓᑕ ᓈᓴᐅᑖᓂᒃ 25YN078 - ᓇᓗᓇᐃᕐᓗᒍ ᑖᓐᓇ ᑎᑎᖅᑲᖅ ᓯᕗᓂᑦᑎᓐᓂ 

ᐊᒃᑐᐊᓂᓕᖕᓄᑦ ᑎᑎᖅᑲᓄᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᕿᒥᕐᕈᓯᒋᐊᓚᐅᖅᐳᑦ ᐱᓕᕆᐊᕐᒧᑦ ᑐᒃᓯᕋᐅᑎᒥᒃ ᒪᓕᒃᖢᒍ ᓄᓇᕗᒻᒥ ᐊᖏᕈᑎ 

ᐊᒻᒪ ᓄᓇᕗᒻᒥ ᐸᕐᓇᐃᔨᑦ ᐊᒻᒪ ᐱᓕᕆᐊᕐᒧᑦ ᖃᐅᔨᓴᕈᑎᓄᑦ ᐱᖁᔭᖅ1 ᐊᒻᒪ ᑖᔅᓱᒪ ᑎᑎᖅᑲᐅᑉ ᑕᕐᕋᖓᒍᑦ, 

ᑐᙵᓱᒃᑎᑦᑎᕗᑦ ᐱᓕᕆᖃᑕᐅᔪᒪᔪᓂᒃ ᐊᒻᒪ ᓄᓇᓕᖕᓂ ᒐᕙᒪᐅᔪᓂᒃ ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ 

ᑐᒃᓯᕋᐅᑎᒧᑦ ᐅᖃᐅᓯᖃᕐᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

ᐱᓕᕆᐊᒃᓴᖅ ᖃᓄᖅ ᐊᖏᑎᒋᓂᖓ 

ᐃᓂᒋᓂᐊᖅᑕᖓ ᕿᑭᖅᑕᓂ, 10 ᑭᓚᒦᑕᓂᒃ ᐅᖓᓯᒃᑎᒋᔪᖅ ᕿᑭᖅᑕᕐᔪᐊᕐᒥᑦ 

ᑎᑭᑕᐅᓇᓱᐊᖅᑐᖅ ᐱᓇᔪᒃᓯᒪᔪᖅ ᖃᐅᔨᓴᕈᒪᕗᖅ ᐅᑭᐅᖅᑕᖅᑐᒥ ᓯᑯ ᓯᓕᒃᓯᕙᓪᓕᐊᓂᖓᓂᒃ ᒥᓪᓗᐊᖅᑕᐅᓗᓂ 

ᑕᕆᐅᖅ ᐃᒪᖅ ᓯᑯᐅᑉ ᖄᖓᓄᑦ ᓯᑯ ᐃᔾᔪᓕᒃᑲᓐᓂᖁᓪᓗᒍ, ᖃᐅᔨᓴᕈᒪᓗᒍᓗ ᐱᓕᕆᔾᔪᓯᖅ 

ᐊᑑᑎᖃᑦᑎᐊᕐᒪᖔᑦ ᓄᓇᕗᒻᒥ ᖃᓄᐃᓕᖓᓂᕆᔭᐅᔪᓄᑦ, ᖃᓄᖅ ᐊᑯᓂᐅᑎᒋᔪᖅ ᓯᑯ 

ᐃᔾᔪᓕᖅᐸᓪᓕᐊᖏᓐᓇᕐᒪᖔᑦ, ᐊᒻᒪ ᐊᕙᑎᒧᑦ ᐆᒪᔪᓄᓪᓘᓐᓃᑦ ᐊᒃᑐᐃᔾᔪᑕᐅᔪᓐᓇᕐᒪᖔᑦ. 

 

1 ᑎᑎᕋᖅᓯᒪᓂᓕᒃ 12, ᐊᒡᒍᖅᓯᒪᓂᓕᒃ 12.4.1 ᐊᒻᒪ 12.4.4 ᐊᖏᖃᑎᒌᒍᑎᒥ ᐃᓄᖕᓄᑦ ᓄᓇᕗᒻᒥ ᐊᒻᒪ ᑯᐃᓐ ᑲᓇᑕᒥ ᐱᔪᓐᓇᐅᑎᖓᓂ 

(ᓄᓇᕗᒻᒥ ᐊᖏᕈᑎ) ᐊᒻᒪ s. 87 ᓄᓇᕗᒻᒥ ᐸᕐᓇᐃᔨᑦ ᐊᒻᒪ ᐱᓕᕆᐊᒧᑦ ᖃᐅᔨᓴᕐᓂᕐᒧᑦ ᐱᖁᔭᖅ, S.C. 2013, c. 14, s. 2 (NuPPA) 

mailto:tom@arcticreflections.earth

ᖃᖓᒃᑰᕋᔭᕐᓂᖏᑦ ᕕᕗᐊᕆ 2026−ᒥᑦ ᔪᓚᐃ 2027−ᒧᑦ. ᓯᓚᒥ ᐱᓕᕆᓂᕆᔭᐅᕙᒃᑐᑦ ᐱᓕᕆᐊᖑᕙᒃᐳᑦ 4-

5−ᓄᑦ ᐱᓇᓱᐊᕈᓯᕐᓄᑦ ᕕᕗᐊᕆᒥ ᐊᕐᕌᒍᑕᒫᑦ, ᓇᐅᑦᑎᖅᓱᖅᓯᕙᓪᓕᐊᖏᓐᓇᖅᐸᒃᖢᑎᒃ 

ᐊᐅᔭᒧᑦ 

 

ᒪᓕᒃᖢᒍ ᐱᓕᕆᐊᖑᔪᒃᓴᒧᑦ ᑐᒃᓯᕋᐅᑦ, ᐱᓕᕆᐊᒃᓴᐅᑉ ᐊᖏᓂᖓ ᐃᓚᖃᖅᑐᖅ ᐅᑯᓂᖓ 

ᐱᓕᕆᐊᖑᔭᕆᐊᓕᖕᓂᒃ, ᐱᓕᕆᐊᒃᓴᓂᒃ ᐅᕝᕙᓘᓐᓃᑦ ᐱᓕᕆᐊᒃᓴᓂᒃ: 

▪ ᐊᑐᕐᓂᖅ ᐱᖓᓱᓂᒃ ᓯᑭᑑᓂᒃ ᐊᒡᔭᖅᓯᓂᕐᒧᑦ ᐱᓕᕆᕝᕕᒋᔭᐅᔫᑉ ᐃᓂᒋᔭᖓᓄᑦ;  

▪ ᐊᑐᕐᓂᖅ ᐱᖓᓱᓂᒃ ᖃᒧᑎᓂᒃ ᐊᒡᔭᖅᓯᓂᐊᕐᓗᓂ ᐱᖁᑎᓂᒃ ᐱᓕᕆᕝᕕᒋᔭᐅᔫᑉ ᐃᓂᒋᔭᖓᓄᑦ;  

▪ ᐊᑐᕐᓗᑎᒃ ᐱᖓᓱᓂᒃ (3) ᐃᑰᑕᕈᑎᓂᒃ ᐃᑰᑕᕐᓗᑎᒃ ᓯᑯᒥ ᒥᓪᓗᐊᕈᑎ ᐲᖅᓯᔪᓐᓇᖁᓪᓗᒍ ᐃᒪᕐᒥᒃ;  

▪ ᐊᑐᕐᓂᖅ ᐱᖓᓱᓂᒃ (3) ᐅᖅᓱᐊᓗᖕᒨᖅᑐᓂᒃ ᐃᒪᕐᒧᑦ ᒥᓪᓗᐊᕈᑎᓂᒃ ᑕᕆᐅᕐᒥ ᐃᒪᕐᒥᒃ ᒥᓪᓗᐊᖅᑎᑦᑎᓗᓂ ᓯᑯᐅᑉ 

ᐊᑖᓃᙶᖅᑐᒥᒃ ᓯᑯᒧᑦ ᓯᓕᒃᓯᑎᓪᓗᒍ ᓯᑯ;  

▪ ᐊᑐᕐᓂᖅ ᒪᕐᕉᖕᓂᒃ (2) ᐳᒃᑕᔫᖕᓂᒃ ᐆᒃᑐᕋᐃᓂᕐᒧᑦ ᓯᑯᐅᑉ ᐃᔾᔪᓂᖓᓂᒃ ᓯᕿᓂᕐᒧᓪᓗ ᑕᑯᒃᓴᐅᓂᖓᓂᒃ;  

▪ ᐊᑐᕐᓂᖅ ᒪᕐᕉᖕᓂᒃ (2) SAMS SIMBA ᐆᒃᑐᕋᐃᓂᕐᒧᑦ ᐊᐳᑎᒥᒃ, ᓂᓚᖕᒥᒃ ᐃᔾᔪᓂᖓᓂᒃ ᐃᒪᕐᒥᒡᓗ, ᓯᓚᐅᓪᓗ 

ᐆᓇᕐᓂᖓᓂᒃ;  

▪ ᐊᑐᕐᓂᖅ ᐊᓄᕆᐅᑉ ᓱᒃᑲᓂᖓᓂ, ᐊᓄᕆᐅᑉ ᓇᑭᙶᕐᓂᖓᓂᑦ, ᓯᓚᐅᓪᓗ ᐆᓇᕐᓂᖓᓂᑦ;  

▪ ᐊᑐᕐᓂᖅ ᒪᕐᕉᖕᓂᒃ (2−ᓂᒃ) ᑎᑎᕋᖅᓯᒪᔪᓂᒃ ᑎᑎᕋᖅᓯᕙᓪᓕᐊᔾᔪᑎᓂᒃ ᑐᖅᑯᖅᓯᓂᐊᕐᓗᓂ ᓅᑎᑦᑎᓂᐊᕐᓗᓂᓗ 

ᑎᑎᕋᖅᓯᒪᔪᓂᒃ ᐊᓂᖅᓵᖅᑑᑎᓂᑦ ᖃᐅᔨᓴᐅᑎᓂᑦ ᐆᑕᕈᓐᓇᐅᑎᓂᒡᓗ;  

▪ ᐊᑐᕐᓂᖅ ᒪᕐᕉᖕᓂᒃ (2) ᐆᕚᖅᑑᖕᓂᒃ ᐆᒃᑐᕋᐃᓂᕐᒧᑦ ᐃᓯᖅᐸᓪᓕᐊᔪᓂᒃ ᐊᓂᕙᓪᓕᐊᔪᓂᒡᓗ ᕿᓚᒻᒥᐅᔪᒃᑯᑦ 

ᐊᒻᒪᓗ ᐊᑯᓂᐅᔪᒃᑯᑦ ᐆᓇᕐᓂᖓᓂ ᐆᒃᑐᕋᐃᓂᕐᒧᑦ ᐊᒃᑐᐊᓂᖃᕐᓂᖓᓂᒃ ᓯᕿᓂᐅᑉ ᐆᒻᒪᖅᑯᑎᖓᓂᒃ ᓯᑯᒃᑯᑦ; 

▪ ᐊᑐᕐᓗᑎᒃ ᒪᕐᕉᖕᓂᒃ (2) ᐊᔾᔨᓕᐅᕈᑎᓂᒃ ᐊᔾᔨᓕᐅᕆᕙᒡᓗᑎᒃ ᐃᑲᕐᕋᑕᒫᑦ ᖃᓄᖅ ᓯᑯ ᐊᐅᒃᐸᓪᓕᐊᖕᒪᖔᑦ 

ᐊᐅᒃᐸᓪᓕᐊᑎᓪᓗᒍ ᑕᑯᒃᓴᐅᔪᓂᒡᓗ ᓇᓗᓇᐃᖅᓯᓗᑎᒃ ᑐᑭᓯᓇᖅᓯᑎᓪᓗᒋᓪᓗ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ 

ᖃᐅᔨᓴᕈᑎᓃᙶᖅᑐᑦ;  

▪ ᐊᑐᕐᓗᑎᒃ ᒪᕐᕉᖕᓂᒃ ᐳᒃᑕᓛᖅᑑᖕᓂᒃ ᑐᙵᕕᖕᓂᒃ ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᑦ ᐳᒃᑕᓛᖁᓪᓗᒋᑦ ᓯᑯ 

ᐊᐅᒃᐸᓪᓕᐊᓕᖅᐸᑦ ᐊᐅᔭᒃᑯᑦ;  

▪ ᐊᑐᕐᓗᑎᒃ ᒫᒃ II ᑰᕙᔅ ᓯᑯᒥᑦ ᐃᑰᑕᐅᑎᒥᑦ ᓄᐊᑦᑎᓗᑎᒃ ᓯᑯᒥᑦ ᖃᐅᔨᓴᒐᒃᓴᓂᑦ ᐆᒃᑐᕋᐃᓂᕐᒧᑦ ᓯᑯᒥᑦ 

ᐃᔾᔪᓂᖓᓂᑦ,  ᐆᓇᕐᓂᖓᓂᑦ, ᑕᕆᐅᖃᕐᓂᖓᓂᒡᓗ; ᐊᒻᒪᓗ 

▪ ᐊᑐᕐᓂᖅ 2,500 ᓖᑕᓂᒃ ᐅᖅᓱᐊᓗᖕᒥᒃ ᒥᓪᓗᐊᕈᑎᓄᑦ (125 × 20 ᓖᑕ ᐅᖅᓱᖃᐅᑎᑦ) 200 ᓖᑕ ᐅᖅᓱᐊᓗᒃ 

ᓯᑭᑑᓄᑦ (10 × 20 ᓖᑕ ᐅᖅᓱᖃᐅᑎᑦ) ᑲᑎᖦᖢᒋᑦ 2,700 ᓖᑕ 

 

ᐃᓚᓕᐅᔾᔨᓂᖅ ᐅᕝᕙᓘᓐᓃᑦ ᑭᑭᑕᐅᔪᑦ ᑎᑎᕋᖅᓯᒪᔪᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓯᒪᓕᖅᑐᑦ ᐱᓕᕆᐊᖑᒃᑲᓐᓂᙱᑦᑐᑦ ᐅᕝᕙᓘᓐᓃᑦ 

ᐱᓕᕆᐊᒃᓴᑦ ᐊᒃᑐᐊᓂᓖᑦ ᐱᓕᕆᐊᕐᒧᑦ ᑐᒃᓯᕋᐅᑎᒧᑦ.  ᑕᐃᒪᐃᓐᓂᖓᓄᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᖃᐅᔨᓴᕐᓂᐊᖅᐳᑦ ᐱᓕᕆᐊᒥᒃ ᑐᙵᕕᒋᓗᒋᑦ ᐱᔭᕆᑐᓂᖏᑦ ᖁᓛᓂ ᓇᓗᓇᐃᖅᓯᒪᔪᑦ ᒪᓕᒡᓗᒋᑦ.  

 

 

ᐅᖃᐅᓯᒃᓴᖃᖁᔨᓂᖅ 

ᑎᑎᖅᑲᑦ ᐱᔭᐅᔪᑦ ᓇᓗᓇᐃᖅᓯᔪᓪᓗ ᑐᒃᓯᕋᐅᑎᒥᒃ ᐱᔭᐅᔪᓐᓇᕐᓂᖏᓐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑕ ᖃᕆᓴᐅᔭᒃᑯᑦ ᐃᓄᖕᓄᑦ ᐊᑎᓕᐅᖅᑕᐅᕝᕕᖓᓂ www.nirb.ca/project/126244 ᐅᑯᓂᖓᓗ: 

 
▪ Commission Conformity Determination 

▪ NIRB Application  

  

 

http://www.nirb.ca/project/126244

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᓯᒋᐊᒃᑲᓐᓂᕈᒪᑐᐃᓐᓇᕆᐊᓖᑦ ᖃᖓᑐᐃᓐᓇᖅ ᐱᓕᕆᐊᖑᑎᓪᓗᒍ.  

 

ᑖᔅᓱᒪ ᑎᑎᖅᑲᐅᑉ ᐊᔾᔨᖓᒍᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᙵᓱᒃᑎᑦᑎᕗᑦ ᐱᓕᕆᖃᑕᐅᔪᒪᔪᓂᒃ 

ᐊᒻᒪ ᕼᐋᒻᒪᓚᒃᑯᓐᓂ ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᐱᓕᕆᐊᕐᒧᑦ ᑐᒃᓯᕋᐅᑕᐅᔪᒧᑦ ᐅᖃᐅᓯᒃᓴᖃᕐᕕᐅᓗᑎᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᒪᐃᓕᐅᕐᓗᑎᒃ ᑏᓯᒻᒥᕆ 1, 2025. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᖃᑕᐅᔪᓂᒃ ᐅᖃᐅᓯᒃᓴᖏᓐᓂᒃ ᑐᓴᖅᑎᑦᑎᖁᔨᕗᑦ: 

▪ ᐱᓕᕆᐊᒧᑦ ᑐᒃᓯᕋᐅᑦ ᐊᑐᕐᔪᐊᑐᐃᓐᓇᕆᐊᖃᕐᒪᖔᑦ ᐃᓄᖕᓄᑦ ᐃᓱᒫᓘᑕᐅᓗᓂ; ᐄᖑᒍᓂᓗ, 

ᖃᓄᐃᒻᒪᑦ; 

▪ ᐱᓕᕆᐊᒧᑦ ᑐᒃᓯᕋᐅᑦ ᐅᔾᔨᕐᓇᖅᑐᒥᒃ ᐱᐅᙱᑦᑐᓂᒃ ᓴᖅᑭᑦᑎᑐᐃᓐᓇᕆᐊᖃᕐᒪᖔᑦ eco-

ᐊᐅᓚᑦᑎᔾᔪᑎᓂᒃ ᐅᕝᕙᓘᓐᓃᑦ ᐃᓅᖃᑎᒌᓄᑦ ᒪᑭᑕᓇᓱᐊᕐᓂᕐᒧᑦ ᐊᒃᑐᐃᔾᔪᑕᐅᔪᓂᒃ; ᐄᖑᒍᓂᓗ, 

ᖃᓄᐃᒻᒪᑦ; 

▪ ᐱᓕᕆᐊᒧᑦ ᑐᒃᓯᕋᐅᑦ ᐊᒃᑐᐃᓂᕐᓗᒍᑕᐅᓂᐊᕐᒪᖔᑦ ᐆᒪᔪᑦ ᓇᔪᖅᐸᒃᑕᖏᓐᓄᑦ ᐅᕝᕙᓘᓐᓃᑦ ᐃᓄᐃᑦ 

ᐊᖑᓇᓱᒃᑕᖏᓐᓄᑦ; ᐄᖑᒍᓂᓗ, ᖃᓄᐃᒻᒪᑦ; 

▪ ᐱᓕᕆᐊᒧᑦ ᑐᒃᓯᕋᐅᑦ ᖃᓄᐃᑦᑑᒐᓗᐊᖅᐸᑦ ᐊᒃᑐᐃᓂᕐᓗᒍᑕᐅᑐᐃᓐᓇᕆᐊᓖᑦ ᓇᓚᐅᑦᑖᒐᒃᓴᐅᓗᑎᒃ 

ᒥᒃᖠᒋᐊᒐᒃᓴᐅᓗᑎᒡᓗ ᖃᐅᔨᒪᔭᐅᔪᓄᑦ ᐱᓕᕆᔾᔪᑎᓄᑦ, (ᐊᒻᒪᓗ ᐊᑐᐃᓐᓇᕈᖅᑎᓪᓗᒋᑦ ᐊᑐᓕᖁᔭᐅᔪᑦ 

ᐊᒃᑐᐃᓗᐊᖅᑕᐃᓕᑎᑦᑎᓂᕐᒧᑦ ᐆᒃᑐᕋᐅᑎᑦ); ᐊᒻᒪᓗ 

▪ ᖃᓄᑐᐃᓐᓇᖅ ᐱᒻᒪᕆᐅᓂᖏᑦ ᐱᓕᕆᖃᑕᐅᔪᓄᑦ ᐊᒃᑐᐊᓂᓕᖕᓄᑦ ᐱᓕᕆᐊᒧᑦ ᑐᒃᓯᕋᐅᑎᒧᑦ. 

 

ᐅᔾᔨᕆᔪᖃᕐᓂᐊᖅᐸᑦ ᑕᒪᓐᓇ ᐱᓕᕆᐊᖑᔪᒪᔪᖅ −ᑐᕌᖓᓪᓗᐊᑕᖅᑐᖅ ᐊᑐᕆᐊᓖᑦ ᒪᓕᒋᐊᓖᓪᓗ, ᑖᓐᓇ 

ᐱᓕᕆᐊᖑᔪᖅ ᑲᔪᓯᓐᓂᖅᐸᑦ, ᐃᓚᓕᐅᔾᔭᐅᓯᒪᒃᐸᑦ ᐃᓱᒪᒃᓴᖅᓯᐅᕈᑕᐅᓂᐊᕐᓗᓂ ᐅᖃᐅᓯᒃᓴᕆᔭᐅᓗᓂᓗ 

(ᐃᓚᒍᑕᖅ A). 

 

ᑐᓴᕐᕕᒋᔭᐅᔪᓐᓇᖅᑐᑦ 

ᐅᖃᐅᓯᒃᓴᓯ ᓇᒃᓯᐅᑎᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᕐᖐᓐᓈᖅᑕᐅᒃᑯᑦ ᐅᕗᖓ 

info@nirb.ca, ᓱᒃᑲᔪᒃᑯᑦ ᐅᕗᖓ (867) 983-2594 ᐅᕝᕙᓘᓐᓃᑦ ᐃᓄᑑᓗᑎᒃ ᐱᓕᕆᐊᒧᑦ ᓇᕿᑦᑕᐅᑎᒧᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᕆᑕᐅᔭᒃᑯᑦ ᐃᓄᖕᓄᑦ ᐊᑎᓕᐅᖅᑕᐅᕝᕕᒃᑯᑦ 

www.nirb.ca/project/126244 ᐅᕗᖓ . ᐊᐱᖅᑯᑏᑦ ᑐᕌᖅᑎᑕᐅᔭᕆᐊᓖᑦ ᐊᑎᓕᐅᖅᑕᐅᓯᒪᔪᒧᑦ ᐅᕙᓂ 

1-866-233-3033 ᐅᕝᕙᓘᓐᓃᑦ femingak@nirb.ca. 

 

mailto:info@nirb.ca
http://www.nirb.ca/project/126244
mailto:femingak@nirb.ca

ᐅᕙᙶᖅᑐᖅ, 

 

 

 
 

Francis Emingak 

Screening Officer 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
 

ᐃᓚᓕᐅᑎᓯᒪᔪᑦ: ᐅᐃᒍᐊᕈᓯᖅ A: ᐱᓕᕆᐊᖑᔪᒪᔪᑦ ᓇᓗᓇᐃᖅᑕᐅᓯᒪᔪᑦ ᐊᑐᕆᐊᓖᑦ ᒪᓕᒋᐊᓖᓪᓗ  

 

Enclosures (4): Public Notice of Screening (English, and Inuktitut) 

  Comment Forms (English, and Inuktitut) 

 

cc: Distribution List 

  Jared Ottenhof, Qikiqtani Inuit Association 

Chris Spencer, Qikiqtani Inuit Association 

Conor Goddard, Qikiqtani Inuit Association 

Joel Fortier, Qikiqtani Inuit Association 

Assol Kubeisinova, Qikiqtani Inuit Association 

Justin Buller, Government of Nunavut   

Dianne Lapierre, Government of Nunavut  

Sean Joseph, Government of Nunavut  

Mosha Cote, Nunavut Research Institute 

Hamlet of Qikiqtarjuaq 

Nattivak Hunters and Trappers Organization 

ᐃᓚᒍᑕᖅ A: ᑐᑦᓯᕋᐅᑎ ᐱᓕᕆᐊᓄᑦ ᑐᕌᒐᓗᐊᑕᖏᑦ ᐊᑐᕆᐊᓖᑦ ᒪᓕᒋᐊᓖᓪᓗ 

ᐅᑯᐊ ᑎᑎᕋᖅᓯᒪᔪᑦ ᐱᓕᕆᐊᒃᓴᒧᑦ−ᑐᕌᖓᔪᑦ ᐊᑐᕆᐊᓖᑦ ᒪᓕᒋᐊᓖᓪᓗ, ᐱᓕᕆᐊᖅ ᑲᔪᓯᒃᐸᑦ, 

ᐃᓚᓕᐅᔾᔭᐅᖁᔭᐅᑐᐃᓐᓇᕆᐊᖃᖅᐳᑦ ᓇᓕᐊᖕᓄᑐᐃᓐᓇᖅ ᐊᖏᖅᑕᐅᔪᓄᑦ. 

 

1. Arctic Reflections (ᑐᔅᓯᕋᐅᑎᓕᐅᖅᑐᖅ) ᐱᓯᒪᑦᑏᓐᓇᕆᐊᓕᒃ ᐊᔾᔨᖓᓂ ᐱᓕᕆᐊᒧᑦ 

ᐅᖃᖅᓯᒪᓂᖏᑦ ᐊᒻᒪ ᖃᓄᐃᓐᓂᕆᒋᐊᓕᖏᑦ ᐊᐅᓚᓂᖓᓄᑦ ᖃᖓᒃᑯᓕᒫᖅ ᐊᒻᒪ ᐱᔭᔅᓴᐅᑎᓪᓗᒍ 

ᐊᔭᐅᕆᐊᖅᑐᓕᕆᔨᓄᑦ ᑐᔅᓯᕌᖑᑎᓪᓗᒍ. 

2. ᐱᓇᔪᒃᑐᑦ ᐊᐅᓚᓂᖃᓪᓗᐊᖅᑐᑦ ᒪᓕᒡᓗᑎᒃ ᐊᑕᖏᖅᓗᖏᑦ ᐊᖏᖅᓯᒪᓂᖏᑦ ᓇᓗᓇᐃᖅᑕᐅᓯᒪᔪᑦ 

ᑎᑎᖃᖁᑎᓂᑦ ᑐᓂᔭᐅᔪᑦ ᓄᓇᕗᑦᒥ ᐸᕐᓇᐃᔨᒃᑯᓐᓄᑦ (ᓄᓇᕗᑦᒥ ᐸᕐᓇᐃᔩᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 

150932), ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (ᖃᕆᑕᐅᔭᒃᑯᑦ ᑕᑕᑎᕆᐊᓕᒃ, October 

21, 2025. ᐅᑯᐊ ᑐᑭᓯᒋᐊᕈᑏᑦ ᐱᔭᔅᓴᐅᔭᕆᐊᓖᑦ ᐊᔭᐅᕆᐊᖅᑐᓕᕆᔨᓄᑦ ᑐᔅᓯᕌᖑᑎᓪᓗᒍ. 

3. ᑐᒃᓯᕋᖅᑐᑦ ᐊᐅᓚᑦᑎᓂᐊᖅᐳᑦ ᐃᓂᐅᔪᒥᑦ ᒪᓕᒡᓗᑎᒃ ᑕᒪᒃᑭᓄᑦ ᐊᑐᖅᑐᓄᑦ ᒪᓕᒐᕐᓂ, ᒪᓕᒋᐊᓂᖕᒥᑦ 

ᐊᒻᒪ ᐊᔪᕆᖅᓯᐅᓯᒪᔪᓂᑦ.  

4. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᑎᑭᑦᑎᓂᖓᓄᑦ ᐊᑐᐊᒐᕐᓂᑦ ᐊᒻᒪ/ᐅᕝᕙᓘᓐᓃᑦ 

ᑭᓪᓕᖏᓐᓂᑦ ᐋᖅᑭᑦᑕᐅᓯᒪᔪᓂᑦ ᐅᕙᓂ ᐱᔪᓐᓇᐅᑎᖃᖅᑎᑦᑎᔪᑦ ᑎᒥᐅᔪᑦ ᐱᔪᓐᓇᐅᑏᑦ ᐅᕝᕙᓘᓐᓃᑦ 

ᓚᐃᓴᓐᓰᑦ ᐱᑕᖃᕆᐊᖃᖅᑎᑕᐅᔪᑦ ᐱᓕᕆᐊᒧᑦ.  

5. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐃᖅᑲᓇᐃᔭᖅᑎᓕᒫᑦ, ᐃᖅᑲᓇᐃᔭᖅᑏᑦ ᐊᒻᒪ ᑳᓐᑐᕌᖅᑏᑦ 

ᐃᓕᓐᓂᐊᖅᑎᑕᐅᓯᒪᑦᑎᐊᕐᓗᑎ ᐱᒋᐊᓚᐅᖅᑎᓐᓇᒋᑦ ᐱᓕᕆᐊᒧᑦ ᐱᓕᕆᔭᓕᒫᖑᔪᑦ, ᐊᒻᒪ 

ᖃᐅᔨᒪᑎᑕᐅᔭᕆᐊᓖᑦ ᐊᑕᖏᕐᓗᒋᑦ ᐊᐅᓚᓂᖏᓐᓄᑦ ᐸᕐᓇᑏᑦ, ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐊᑐᐊᒐᐃᑦ 

ᐊᒻᒪ ᑐᔅᓯᕋᐅᑎᓕᐅᖅᑐᖅ ᑲᔪᖏᖅᓯᒪᔭᖏᑦ ᐊᑦᑐᐊᓂᓖᑦ ᐱᓕᕆᐊᒧᑦ. 

ᑰᒐᓛᑦ/ᐃᒪᐃᑦ (ᐱᖃᓯᐅᑎᓪᓗᑎ ᐃᒥᑦᑎᐊᕙᐃᑦ ᐊᒻᒪ ᑕᕆᐅᕐᒥ ᐃᒪᖏᑦ) 

6. ᑐᔅᓯᕋᐅᑎᓕᐅᖅᑐᖅ ᐃᓗᐊᓅᖅᓯᔭᕆᐊᖃᖏᑦᑐᖅ, ᐅᕝᕙᓘᓐᓃᑦ ᐱᔪᓐᓇᑎᑦᑎᓗᓂ ᐃᓗᐊᓅᖅᑕᐅᔪᓂᑦ 

ᖃᓄᐃᑦᑐᑐᐃᓐᓇᕐᓂᑦ ᐅᖅᓱᐊᓗᓐᓂᑦ, ᐃᓚᐅᕈᑎᓂᑦ, ᐊᑦᑕᑯᓂᑦ (ᐱᖃᓯᐅᑎᓪᓗᓂ ᐊᑐᕇᖅᓯᒪᔪᑦ ᐃᒦᑦ) 

ᐅᕝᕙᓘᓐᓃᑦ ᐃᖅᑲᖓᓄᑦ ᖃᓄᐃᑦᑐᑐᐃᓐᓇᕐᓂᑦ ᐃᒪᐅᔪᓂᑦ. ᑐᔅᓯᕋᐅᑎᓕᐅᖅᑐᖅ ᐱᓯᒪᑦᑎᔭᕆᐊᓕᒃ 

ᑐᐊᕕᕐᓇᖅᑐᓄᑦ ᑯᕕᔪᖃᖅᑐᓄᑦ ᖃᓄᐃᓕᓯᒋᐊᓂᕐᒧᑦ ᐸᕐᓴᐅᒻᒥᑦ ᐊᖏᖅᑕᐅᓯᒪᓗᓂ ᓈᒻᒪᑦᑐᒧᑦ 

ᐱᔪᓐᓇᐅᑎᖃᖅᑐᒧᑦ ᑎᒥᐅᔪᒧᑦ(ᓄᑦ). 

ᐃᒋᑕᒃᓴᑦ ᑲᒪᒋᔭᐅᓂᖏᑦ  

7. ᑐᔅᓯᕋᐅᑎᓕᐅᖅᑐᖅ ᐊᐅᓚᒋᐊᖃᖅᑕᖏᑦ ᐊᑕᖏᖅᑐᒋᑦ ᐊᑦᑕᓇᖅᑐᑦ ᐊᒻᒪ ᐊᑦᑕᓇᖏᑦᑐᑦ ᐊᑦᑕᑯᓂᑦ 

ᐱᖃᓯᐅᑎᓪᓗᑎ ᓂᖀᑦ, ᐊᑦᑕᑯᐃᑦ, ᓴᓃᑦ ᐅᓱᐊᓗᒻᒦᖔᖅᓯᒪᔪᑦ ᐃᓚᐅᕈᑏᑦ (ᓲᕐᓗ, ᐅᖅᓱᖅᑎᕈᑏᑦ, ᒑᓰᑦ, 

ᒐᓚᐃᑳ ᑯᐊᕈᓐᓇᖏᑦᑐᖅ) ᐊᑐᕐᓂᖃᕐᓗᓂ ᐊᕙᑎᒨᖅᑎᑦᑕᐃᓕᑎᑦᑎᓂᕐᒧᑦ ᐊᒻᒪ ᐱᔭᔅᓴᐅᓂᖏᓐᓄᑦ 

ᐆᒪᔪᓄᑦ ᖃᖓᒃᑯᓕᒫᖅ ᑭᓯᐊᓂ ᓈᒻᒪᑦᑐᒥᑦ ᐃᒋᑕᐅᓗᓂ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᒧᑦ ᐱᓕᕆᕕᒻᒧᑦ.  

ᐅᖅᓱᐊᓗᐃᑦ ᐊᒻᒪᓗ ᐃᓚᐅᕈᑎᒃᓴᓂᑦ ᑐᖅᑯᐃᓂᖅ  

8. ᑐᔅᓯᕋᐅᑎᓕᐅᖅᑐᖅ ᐱᑕᖃᕆᐊᓕᒃ ᑯᕕᔪᖃᖅᑐᓄᑦ ᑐᐊᕕᕐᓇᖅᑐᓄᑦ ᐸᕐᓇᐅᒻᒥᑦ ᐅᖅᓱᐊᓗᖃᕐᕕᓕᒫᓂᑦ 

ᐅᕝᕙᓘᓐᓃᑦ ᐊᐅᓪᓛᕐᕕᒋᔭᐅᔪᓂᑦ ᓇᒦᓐᓂᖏᓐᓂ ᐊᒻᒪ ᓇᓗᓇᐃᖅᓯᔭᕆᐊᓕᒃ ᓈᒻᒪᑦᑐᒥ ᑯᕕᔪᖃᖅᑐᓄᑦ 

ᖃᓄᐃᓕᓯᒋᐊᓂᕐᒧᑦ ᓱᓇᒃᑯᑖᓂᑦ ᐊᒻᒪ ᓴᓗᒻᒪᖅᓴᐃᓂᕐᒧᑦ ᓱᓇᒃᑯᑖᑦ (ᓲᕐᓗ, ᖃᓗᕋᐅᑏᑦ, ᒥᓪᓗᐊᕈᑏᑦ, 

ᖃᑦᑕᐅᔭᐃᑦ, ᑯᑐᕐᕖᑦ, ᐊᒻᒪ ᖃᐅᓯᖅᑐᓄᑦ ᐸᓂᖅᓴᐅᑎᑦ) ᐊᑐᐃᓐᓇᐅᑎᐊᕐᓗᑎ.  

9. ᑐᔅᓯᕋᐅᑎᓕᐅᖅᑐᖅ ᒪᓕᒋᐊᓕᒃ ᐱᔪᓐᓇᑎᑦᑎᔪᓂᑦ ᑎᒥᐅᔪᓂᑦ ᑐᑭᒧᐊᖅᑎᑕᐅᔪᑦ ᐊᐅᓚᑦᑎᓂᕐᒧᑦ ᐊᒻᒪ 

ᐲᖅᑕᐅᓂᖏᓐᓄᑦ ᐊᑦᑕᓇᖅᑐᑦ ᐊᒻᒪ ᐊᑦᑕᑯᐃᑦ (ᓲᕐᓗ, ᓱᕈᖅᓯᒪᔪᖅ ᓄᓇ, ᐃᖅᑲᖓᓂ ᐊᒻᒪ ᐊᑦᑕᑯᐃᑦ 

ᐅᖅᓱᐊᓗᐃᑦ).  

10. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐆᒪᔪᓂᑦ ᕿᒫᑎᑦᑎᔾᔪᑏᑦ ᐊᑐᖅᑐᑕᐅᓗᑎ ᑯᕕᔪᖃᖅᑎᓪᓗᒍ 

ᐆᒪᔪᐃᑦ (ᓄᓇᒥᐅᑕᐃᑦ ᐅᕝᕙᓘᓐᓃᑦ ᐃᒪᕐᒥᐅᑕᐃᑦ) ᐊᒻᒪ ᐅᑎᖅᑕᖃᑦᑕᖅᑐᑦ ᑎᒻᒥᐊᑦ ᓱᕈᖅᑎᑕᐅᖁᓇᒋᑦ. 

11. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᑯᕕᔭᐅᔪᓕᒫᑦ ᐅᖅᓱᐊᓗᐃᑦ ᐅᕝᕙᓘᓐᓃᑦ ᐊᓯᖏᑦ 

ᐊᑦᑕᓇᕈᑎᖃᖅᑎᑦᑎᔪᑦ 100 ᓖᑕᓂᑦ ᐅᕝᕙᓘᓐᓃᑦ ᐊᖏᓂᖅᓴᓂᑦ ᑐᓴᖅᑎᑦᑎᒍᑕᐅᑦᑕᐅᑎᒋᒋᐊᓖᑦ 24 

ᐃᑲᕋᓄᑦ ᑯᕕᔪᖃᖅᑐᓄᑦ ᐅᕐᑲᓚᕕᖓ ᐅᕙᓂ (867) 920-8130. 

ᐊᓂᖅᑎᕆᔭᑦᑕ ᐱᐅᓂᖓ 

12. ᑐᔅᓯᕋᐅᑎᓕᐅᖅᑐᖅ ᐊᑐᖏᒋᐊᖃᖅᑐᖅ ᐊᐅᓚᐅᑎᓂᑦ ᐊᐅᓚᑎᑦᑎᑐᐃᓐᓇᓂᕐᒥᑦ ᐳᔪᕐᓗᓂ 

ᓯᓚᒨᖅᑲᐃᖏᓂᖅᓴᐅᓇᓱᓪᓗᓂ. 

ᓂᕐᔪᑎᑦ − ᑕᒪᐃᑎᒍᑦ  

13. ᑐᔅᓯᕋᐅᑎᓕᐅᖅᑐᖅ ᐊᖏᔫᒥᑦ ᐊᓯᔾᔩᔭᕆᐊᖃᖏᑦᑐᖅ ᐅᕝᕙᓘᓐᓃᑦ ᓱᕋᑦᑎᓗᓂ ᐅᕝᕙᓘᓐᓃᑦ 

ᓱᕋᑦᑎᕆᓗᓂ ᐆᒪᔪᓄᑦ ᓇᔪᖅᑕᐅᕙᑦᑐᓄᑦ ᐱᓕᕆᓂᖃᖅᑎᓪᓗᒋᑦ ᑖᔅᓱᒥᖓ ᐊᐅᓚᓂᖓᓂᑦ ᑭᓯᐊᓂ 

ᐱᔪᓐᓇᖅᑎᑕᐅᒍᓂ ᓈᒻᒪᑦᑐᒧᑦ ᐱᔪᓐᓇᑎᑦᑎᔪᓂᑦ ᑎᒥᐅᔪᓄᑦ.  

14. ᑐᔅᓯᕋᐅᑎᓕᐅᖅᑐᖅ ᐃᒪᐃᑦᑕᕆᐊᖃᖏᑦᑐᖅ ᒪᓕᔅᓴᕐᓗᓂ, ᑕᖃᑎᑦᑎᓗᓂ, ᐸᕕᓴᐅᓗᓂ ᐅᕝᕙᓘᓐᓃᑦ 

ᖃᓄᐃᓘᕐᓗᓂᒋᑦ ᐆᒪᔪᐃᑦ. ᑕᒪᓐᓇ ᐃᓚᖃᖅᐳᖅ ᐅᐃᔾᔮᕐᓂᕐᒧᑦ, ᒪᓕᒃᓴᕐᓂᕐᒧᑦ, ᖁᓛᒍᑦ ᖃᖓᑕᓂᕐᒧᑦ 

ᒪᓕᒃᑐᒥᑦ ᐅᕝᕙᓘᓐᓃᑦ ᖃᓄᑐᐃᓐᓇᒥᑦ ᐸᒡᕕᓵᕆᓂᕐᒥᑦ ᓂᕐᔪᑎᓂᒃ ᐅᕝᕙᓘᓐᓃᑦ ᐸᕖᓵᕆᓂᕐᒥᑦ ᐊᒥᓱᓂ 

ᑲᑎᙵᓂᐅᔪᓂᑦ ᓂᕐᔪᑎᓂᑦ.  

15. ᑐᒃᓯᕋᖅᑐᑦ ᐊᖑᓇᓱᒋᐊᖃᙱᓚᑦ ᐃᖃᓗᒐᓱᒡᓗᑎᓘᓐᓃᑦ ᑭᓯᐊᓂ ᓈᒻᒪᒃᑐᓂ ᓄᓇᕗᒻᒥ 

ᐱᔪᓐᓇᕐᓂᖃᕈᑎᖃᕐᓗᑎᒃ.  

16. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐱᔪᓐᓇᑎᑦᑎᔪᓂᑦ ᑎᒥᐅᔪᓂᑦ ᑖᒃᑯᐊ ᐆᒪᔪᓕᒫᖓᔪᑦ 

ᓯᕗᓪᓕᐅᔭᕆᐊᓖᑦᖃᓄᐃᑦᑐᑐᐃᓐᓇᕐᓂᑦ ᐊᑐᕆᐊᓂᑦ ᐅᕝᕙᓘᓐᓃᑦ ᐊᖅᑯᑎᓂᑦ. ᓄᓇᓯᐅᑏᑦ 

ᓱᒃᑲᐃᓪᓕᒋᐊᕆᐊᓖᑦ ᐅᕝᕙᓘᓐᓃᑦ ᓄᖅᑲᕐᓗᑎ ᐊᒻᒪ ᐅᑕᖅᑭᓗᑎ ᐃᓱᒪᐃᓐᓇᕿᑎᑦᑎᓗᓂ ᐊᒻᒪ 

ᑭᓪᓕᖃᖏᑦᑐᒥ ᐊᐅᓚᓂᖃᖅᑎᑦᑎᓗᓂ ᐆᒪᔪᓂᑦ ᐊᑐᕆᐊᒃᑯᑦ ᐃᑳᖅᑐᓂᑦ ᐅᕝᕙᓘᓐᓃᑦ ᐊᖅᑯᑎᒃᑯᑦ 

ᓇᒥᑐᐃᓐᓇᖅ.  

ᐊᓯᖏᑦ  

17. ᐱᓕᕆᔪᒪᔪᖅ ᐱᓕᕆᖃᑎᖃᕐᓂᐊᖅᐳᖅ ᓄᓇᓕᓐᓂᒥᐅᓂᑦ ᐸᕐᓇᑕᐅᓯᒪᔪᓕᕆᑎᓪᓗᒋᑦ 

ᐱᓕᕆᕕᐅᓂᐊᖅᑐᓂ ᖃᐅᔨᒋᐊᕐᓗᑎᓪᓗ ᐃᓄᐃᑦ ᖃᐅᔨᒪᔭᖏᓐᓂᒃ ᑐᓴᐅᒪᒍᑎᓂᓪᓗ ᐱᓕᕆᕕᐅᔪᒪᔪᒥ 

ᑭᐱᓐᖑᐃᔭᕈᑕᐅᕙᓐᓂᖓᓂᒃ ᐊᑐᖅᑕᐅᖃᑦᑕᖅᑐᑐᖃᐅᓂᖓᓂᓪᓗ. ᐃᓄᑦᑎᑑᓕᖅᑎᓯᒪᔪᖅᑕᖃᕐᓗᓂ 

ᐃᓄᓕᒫᓄᑦ ᓂᕕᖓᑖᓂᒃ ᐃᓚᐅᑎᑦᑎᓂᕐᒥᓪᓗ ᐱᓕᕆᖃᑕᐅᔪᒪᔪᓂᒃ ᐱᓕᕆᐊᓂᒃ 

ᐱᒋᐊᓚᐅᓐᖏᓐᓂᖏᓐᓄ ᐊᔭᐅᖅᑕᐅᕈᑕᐅᕗᖅ.  

18. ᐱᓕᕆᔪᒪᔪᖅ ᐱᓕᕆᓂᖃᕐᓂᐊᖅᐳᖅ ᓇᖑᓗᑕᐅᓐᖏᓪᓗᑎᒃ ᐃᓄᐃᑦ ᐆᒪᔪᕋᓱᓐᓂᖏᓐᓂᒃ ᓄᓇᒥᓪᓗ 

ᐊᑐᖃᑦᑕᖅᑐᑐᖃᐅᓂᖏᓐᓂᓪᓘᓐᓃᑦ.  

19. ᑐᔅᓯᕋᐅᑎᓕᐅᖅᑐᖅ ᐃᒪᐃᑦᑕᕆᐊᓕᒃ, ᐊᖏᓛᕆᔪᓐᓇᖅᑕᖓᓄᑦ, ᐃᖅᑲᓇᐃᔭᖅᑎᑦᑎᓗᓂ ᓄᓇᓕᒻᒥᑦ 

ᐃᓄᓐᓂᑦ ᐊᒻᒪ ᐱᔭᔅᓴᐅᓂᖏᓐᓄᑦ ᓄᓇᓕᒻᒥ ᐱᔨᑦᑎᖅᑕᐅᔪᑦ ᑕᐃᒪᐃᒍᓐᓇᕋᐃᒍᓂ.  

 

 


